
Reykjavík, 5, nóvember 2025

Erindi til bæjarstjórnar Kópavogs varðandi fjárhagslegan stuðning í verkefni 
tengt dýravelferð

Fyrir um tveimur árum síðan áttum við góðan fund með bæjarstjóra Kópavogs Ásdísi Kristjánsdóttur 
og Kareni Jónasdóttur varðandi dýravelferðarverkefni okkar, FÓÐRUN VATNAFUGLA Í KÓPAVOGI.  

Á fundinum kynntum við hópinn sem samanstendur af sjálfboðaliðum sem sinna fóðrun vatnafugla – 
aðallega er um að ræða endur, gæsir og álftir -  á veturna bæði í Reykjavík og nágrannasveitafélögum. 
Fólk gefur víða smáfuglum í görðum yfir veturinn en andfuglarnir hafa orðið útundan og þurfa sárlega 
á stuðningi að halda. Við kunnum ykkur þakkir fyrir stuðninginn sem þið veittuð okkur síðasta vetur, 
samtals 100.000 kr. í fóðurkaup. Það dugði fyrir fóðrun í hálfan mánuð við Kópavogslæk.

Það gleður okkur að tilkynna að við höfum nú stofnað félagasamtökin Dýravaktin, samtök um réttindi 
og velferð dýra. Tilgangur félagsins er að stuðla að velferð dýra, þ.e. að þau séu laus við vanlíðan, 
hungur og þorsta, ótta og þjáningu, sársauka, meiðsli og sjúkdóma. Í ljósi þess að dýr eru skyni 
gæddar verur.

Stærsta verkefni samtakanna sem ráðist hefur verið í er fóðrun vatnafugla á stórhöfuðborgarsvæðinu 
og í Reykjanesbæ. Við gefum daglega frá því um miðjan desember og fram í apríl mánuð. Við vinnum 
náið með einni virtustu stofnun í heimi er kemur að endurheimt votlendis og verndun vatnafugla 
WWT.  Þar vinna um 10.000 sjálfboðaliðar við fóðurgjafir að vetrarlagi og fóðrun fugla. 

Það er brýnt að rétta vetrarfuglunum við Kópavogslæk og Ögurhvarf hjálparhönd yfir harðasta 
vetrartímann . 25 kg af andfuglakögglum kosta um 4.500 kr. og við förum með um 70 – 90 kg. á dag 
við Kópavogslæk og Ögurhvarf.
Við höfum nú þegar fengið vilyrði fyrir stuðningi frá Dýraþjónustu Reykjavíkur/Reykjavíkurborg sem 
styrktu okkur um 200.000 krónur á síðasta ári.   Hafnarfjarðarbær styrkti okkur jafnframt veglega á 
síðasta ári. 

Um leið og við þökkum stuðninginn síðustu tvö ár óskum við nú á ný eftir styrk frá Kópavogsbæ til að 
mæta þessum kostnaði fyrir komandi vetur.  Þess ber að geta að MAST mælir með því að við gefum 
fuglunum daglega til að styrkja ónæmiskerfi þeirra og valda sem minnstu stressi sem fylgir hungri og 
næringarskorti. Þannig er líklegra að fuglarnir, sem eru mjög vanafastir, sæki áfram á þá staði þar sem 
gefið er fremur en að leita út í dreifbýli nær bújörðum.

